
Drejtoria e Inspektoratit

Raporti vjetor i punés pér vitin 2011



Drejtoria e Inspektoratit, né kuadér té pérgjegjésive pér monitorimin e implementimit té
ligjshmérisé, udhézimeve administrative dhe té rregulloreve té nxjerra nga Kuvendi Komunal, ka
kryer gjaté vitit gé shkoi njé numér té madh té inspektimeve, té cilat kané ndikuar né ngritjen

e vetédijes sé pérfagésuesve té bizneseve, institucioneve publike dhe qytetaréve né respektimin

dhe implementimin e kétyre akteve ligjore.

Numri i punétoréve né kété drejtori éshté 10, prej tyre .Drejtori,shefi i Inspektoréve ,Zyrtari

Ligjor dhe 7 shtaté inspektoré .

Inspektimet jané kryer kryesisht né grupe 3-4 inspektor, e né raste té vecanta éshté punuar edhe
né térési né grup, gjithmoné duke i 1éné hapésiré edhe vet udhéhegésit té grupit té koordinoj pér

veprimet e marra.

Kontrollet inspektuese jané kryer edhe gjaté ditéve té vikendeve dhe festave, por sipas nevojés
jané kryer edhe disa inspektime né bashképunim me Inspektorét e nivelit gendror dhe regjional.

Bashképunimi me Policiné e Kosovés-njésia né Malishevé dhe ndérmarrjet publike si, Kompania
pér pastrim dhe ajo pér furnizim me ujé té pijes ka gené né nivelin ma té miré t& mundshém,
ndérsa me Gjykatén Komunale pér Kundérvajtje nuk jemi té kénaqur me shqyrtimin dhe

ekzekutimin e Iéndéve té proceduara né kété gjykaté.

Kjo drejtori gjaté kétij vitit ka pranuar gjithsejté 83 kérkesa nga gytetarét e komunés soné,
kérkesat e pranuara i kemi shqyrtuar té gjitha né afat té caktuar kohor, gjithmoné duke u bazuar

né ligjet dhe rregulloret e aplikueshme.

Gjaté késaj periudhe jané kryer mbi 1000 inspektime (kontrollime) té rregullta né institucionet
publike komunale, private, shéndetésore,subjekteve afariste,qytetaréve pas parashtrimit te
kérkesave, ku né kéto inspektime jané pérpiluar procesverbale si dhe jané dhen edhe vérejtje,

sugjerime dhe késhillime gojore nga inspektoret.

Gjateé vitit 2011, nga kjo drejtori jané léshuar 846 proces verbale,97 aktvendime,205 urdhéresa
dhe vérejtje, 29 kérkesa gjykatés pér fillim té procedurés pér kundérvajtje, 17 kérkesa policisé, 78
pélgime pér leje pér puné, 83 shqyrtime té kérkesave, éshté konfiskuar dhe njékohésisht edhe
éshté asgjésuar mall me afat te skaduar né vleré prej 1541 €, kané shqiptuar gjoba mandatore né

vleré prej 400 €, i kané shpérndaré 582 aktvendime té taksés komunale pér biznese.

Né muajt janar-shkurt, pérvec detyrave té pérditshme té Inspektoréve, kemi pasur edhe dy aksione

me kérkesé té nivelit gendroré dhe njé aksion té rregull gé ka drejtoria( pika 3),

1. Sensibilizimi dhe dhénia e vérejtjeve subjekteve afariste dhe institucioneve publike
pér ndalimin e pirjes sé duhanit né hapésirat publike.

2. Kontrollimi i subjekteve afariste gé merren me pérpunimin e drithérave té bardha
(millit), me qéllim té verifikimit té sasisé sé peshés té deklaruar né etiket.

3. Kontrollimi i marketeve dhe vetésherbimeve né kontrollimin e artikujve ushgimor
me afate te skaduar , dhe i njéjti aksion éshté pérséritur edhe né muajt gershor-

korrik, me té vetmin géllim pér ta mbrojtur shéndetin e konsumatoréve.

Gjaté muajit gershor pérveg detyrave té pérditshme té Inspektoréve, kemi ndérmarr edhe
aksionin pér mbyllje té disa lokaleve pér shkak té mos pajisjes me Leje Pune Komunale, si dhe
vazhdimin e aksionit pér shpérndarjen e Urdhéresave subjekteve afariste pér tu pajisur me Leje

pune komunale.

Né vitin 2011 jané grumbulluar nga tatimi i Taksave Komunale 81529.50 € ,ku krahasuar me njé

vit mé paré kemi ngritje té vlerés sé inkasuar.

Nisur nga fakti se edhe pér kundér problemeve dhe rrethanave tjera gé na kané pércjell gjaté
késaj periudhe raportuese prapé se prapé rezultatet jané evidente, dhe lirishté mundé ta quajmé

si vit i suksesshém .

Eshté pér tu vlerésuar puna e kétij sektori sepse gjaté vitit qé lamé pas, nuk kemi asnjé vérejtje

me shkrim nga ana e gytetaréve, lidhur me kryerjen e shérbimeve prané késaj Drejtorie.



Inspektorét Sanitar

Gjaté periudhés kohore janar- dhjetor 2011, nga Inspektorét Sanitar jané kryer mbi 400
kontrollime t& ndryshme, jané shkruar 308 proces verbale,1 kérkesé gjykatés, 3 pélgime Sanitare.
Inspektoret sanitar kané kryer kontrolle inspektuese né objektet publike ( Shkolla, Qendrat e
mjekésisé familjare,Stacionin e Policisé - njésia Malishevé), si dhe objektet private si:
shéndetésore, tregtare, hoteliere si dhe bizneset e tjera te cilat veprojné ne territorin e komunés
soné , me te vetmin géllim gé t¢ kemi kushte mé té mira higjeniko sanitare pér té mbrojtur

shéndetin e gytetaréve tané

Kané shpérnda népér lokalet publike dhe private edhe rregulloren dhe ligjin kundér duhanit dhe
kané urdhéruar bizneset ge ti ndajné objektet e tyre afariste me pérgindje te lejuar pér ata ge e

pérdorin duhanin .

Ne bashképunim edhe me inspektoret tjeré kané kryere edhe detyra té tjera,si¢ éshté puna né

komisionin pér pranimin e objekteve pér regjistrimin e bizneseve.

Inspektori i Tregut dhe Financiar

Kané béré inspektime té rregullta ne té gjitha bizneset gé veprojné né komunén ton,ku kané
kryer mbi 500 kontrollime té ndryshme, jané shkruar 169 proces verbale, jané léshuar 198
urdhéresa dhe vérejtje, 1 kérkesé gjykatés, 78 pélgime pér leje pér puné, ku njeri nga kéta dy
inspektor gjithheré ka gené pjesé e komisionit pér pranimin e lokaleve afariste pér té zhvilluar

biznesin e tyre, kané kryer edhe shumé puné té tjera ne bashképunim edhe me sektorét tjeré .

Inspektori i Tregut dhe Financiar kané ber inspektime té subjekteve afariste se bashku né
regjistrimin e subjekteve afariste ne MTI-Prishtiné si dhe pér pajisje me Leje Pune Komunale, ku
gjaté kétij viti falé angazhimit té tyre, jané regjistruar si subjekte té reja 147 subjekte, prej tyre
78 subjekte jané pajisur me pélgime pér leje pune komunale,kurse pas krijimit té zyrés sé

Regjistrimit Komunal té Biznesit ne Malishevé jané regjistruar 69 subjekte afariste té reja.

Njékohésisht kané ber edhe grumbullimin e taksés komunale nga subjektet afariste te komunés sé

Malishevés.



Inspektori i ndértimit

Si prioritet i kétij inspektori ka qené mundésia e zvogélimit té ndértimeve pa leje ndértimore
dhe pajisja e gytetaréve me leje ndértimi dhe futja né sistem té pagesave né ¢éshtjen e
ndértimeve. Pér té gjitha ndértimet legale dhe ilegale mund t ju sigurojmé se jané té evidentuara

dhe sipas ligjeve té aplikueshme edhe ka vepruar.

Gjate Kkétij viti ka inspektuar mbi 100 objekte ndértimi, jané shkruar 83 proces verbale,3
urdhéresa dhe vérejtje, 7 kérkesa gjykatés, si dhe ka gené pjesé e komisionit pér pranimin e
lokaleve afariste pér té zhvilluar biznesin e tyre, ka kryer edhe shumé puné té tjera ne

bashképunim edhe me sektorét tjeré .

Inspektori i Ambientit

Inspektori i Ambientit ka gené i angazhuar kryesisht né mirémbajtjen e pastértisé té ambientit
té jashtém, né mirémbajtén e pastértisé sé gytetit, largimin e plehrave organike te vendosura afér
vendbanimeve dhe té vendosura né pronat publike népér té gjitha fshatrat e komunés soné, po
ashtu ka realizuar shumé kontrolle sipas nevojés se paragitur ne teren si dhe pas parashtrimit té
shumé kérkesave té paléve té natyrave té ndryshme si: kontrolle pér ujéra té zeza néper prona

private dhe publike,pér hedhje te mbeturinave etj.

Gjate kétij viti ka inspektuar mbi 250 raste té ndryshme, jané shkruar 228 proces verbale,15

aktvendime, 3 urdhéresa dhe vérejtje, 9 kérkesa gjykatés.

Eshté pérkujdesur gé Ndérmarrja komunale pér higjiene ti respektoj rregullat e pérgjithshme pér
pastértiné né qytet.

Inspektori i Komunikacionit



Inspektori i Komunikacionit ka zbatuar kryesisht Ligjin pér Transportin Rrugor,Rregulloren
pér kryerjen e transportit té udhétaréve me autotaksi dhe kombitaksi,konkretisht ka kryer
inspektime sa i pérket mirémbayjtjes se vijave urbane nga kompanité transportuese, si dhe nga
kombitaksit te cilét jané licencuar nga KK Malishevé, si dhe ne bashképunim me Policiné kané
kryer kontrolle té vazhdueshme pér respektimin e kushteve nga ana e transportuesve té
udhétaréve dhe largimin nga komunikacioni té kombitaksive té cilét nuk kané gené té pajisur me

leje pune komunale.

Ka inspektuar:autobusé,autotaksit,kombitaksit dhe autotransportuesit e zhavorrit, pér té
verifikuar se a jané té pajisur me licencat e punés, si dhe a i plotésojné kushtet pér puné.

Gjate kétij viti ka inspektuar mbi 100 raste te ndryshme, jané shkruar 58 proces verbale,17
aktvendime,si dhe u ka shgiptuar gjobé mandatore personave pérgjegjés té kombitaksive né vleré

prej 400 €,pér zhvillim té veprimtarisé pa leje pune komunale.

Vérejtje; Me keté raport éshté bashkangjitur edhe Raporti vietor ne ményre Tabelare.

